
YBHG. DATO’ HJ ZULKIPLY BIN RAMLI
KETUA PENGARAH KEBAJIKAN MASYARAKAT

DI MAJLIS PELANCARAN
KEMPEN LEBIH YAKIN DENGAN POLIDENT

PADA 1HB JUN 2015
BERTEMPAT DI PAWE CHERAS SELANGOR

Bismillahirrahmanirrahim

YBhg Encik Stacy Wallace
Pengurus Besar GlaxoSmithKline (GSK) Malaysia,

YBhg Datuk Hajah Mastika Junaidah bt Husin
Yang DiPertuan Majlis Pusat Kebajikan SeMalaysia,

YBhg Encik Abdullah bin Hanafi
Pengarah Bahagian Warga Emas,

YBhg Puan Wan Noraidah bt Wan Mohd Zain
Pengarah JKMWP Kuala Lumpur,

YBhg Dr Nooraini binti Osman
Pegawai Penyelaras Klinik Pergigian Zon Cheras,

YBrs Puan Sri Datin Ashidah bt Minin
Pengerusi Pusat Aktiviti Warga Emas Cheras Baru,

Ketua Jabatan dan Wakil Ketua Jabatan,

Rakan media, dan

YBhg. Dato / Datin / Tuan / Puan.

Assalamualaikum w.b.t,

Salam sejahtera , Salam Kebajikan dan Salam 1 Malaysia.

1. Alhamdulillah, Setinggi-tinggi kesyukuran ke hadrat Allah s.w.t. kerana
dengan limpah kurnia dan izinnya jua, dapat kita berkumpul dalam Majlis

Pelancaran Kempen Lebih Yakin Dengan Polident, jalinan kerjasama di antara
Jabatan Kebajikan Masyarakat dan GlaxoSmithKline (GSK) Malaysia .



2. Jutaan terima kasih kepada Syarikat Glaxo Smith Kline kerana sudi
menjalankan tanggungjawab sosial korporat bagi mempertingkatkan tahap kualiti
kesihatan kepada kumpulan sasar Warga Emas Jabatan Kebajikan Masyarakat
dan di Pertubuhan Sukarela Kebajikan.

3. Saya juga ingin mengambil kesempatan untuk mengucapkan tahniah kepada
Bahagian PK kerana telah mengambil inisiatif untuk mengadakan kerjasama CSR
bersama Syarikat Glaxo Smith Kline.

4. Terima kasih juga yang tidak terhingga kepada rakan strategik Jabatan iaitu
MPKSM khususnya YBhg Dato’ Hajah Mastika Junaidah bt Husin, Yang DiPertuan
Majlis Pusat Kebajikan SeMalaysia yang turut memberi kerjasama menjayakan
majlis ini.

YBhg Dato’/ Tuan / Puan.

5. Bila bercakap tentang CSR (Community Social Responsibily), ianya bukanlah
satu perkara baru di Malaysia. Semenjak Rancangan Malaysia ke Sembilan (RMK-9)
kerajaan telah menekankan kerjasama erat di antara sektor korporat dan kerajaan
dalam usaha mencapai keseimbangan sosioekonomi Negara. Sektor korporat
diminta untuk turut berada di saf hadapan dan seiring dengan pihak kerajaan bagi
memastikan kesejahteraan masyarakat terbela dan tidak sahaja tergalas dibahu
sebelah pihak semata-mata.

6. Pada masa kini, kerjasama begini dimantapkan lagi dengan konsep National
Blue Ocean Strategy (NBOS) yang telah dilhamkan oleh YAB Perdana Menteri
Malaysia, YAB Dato’ Seri Najib bin Tun Abdul Razak.

7. Gabungan kedua-dua entiti penting ini dilihat menjadi prasyarat untuk
merealisasikan misi nasional dan meningkatkan kesejahteraan masyarakat Malaysia
dalam merealisasikan konsep “Kebajikan Tanggungjawab Bersama”.

8. Ini adalah kerana badan-badan korporat adalah sebahagian daripada sektor
swasta yang secara dasarnya memperolehi mandat dan kuasa mereka dari
masyarakat di bawah prinsip “kontrak sosial.” Prinsip ini secara dasar memerlukan
pihak syarikat dan swasta memberi perkhidmatan dengan penuh tanggungjawab,
beramanah, sempurna dan memenuhi keperluan dan kemahuan masyarakat dalam
menjamin kesejahteraan hidup masyarakat.

YBhg Dato’/ Tuan / Puan.

9. Tidak lupa dinyatakan di sini, Kerajaan masih lagi menyediakan Bantuan
Kewangan kepada PSK yang layak sebagai galakan dan sokongan kepada mereka
yang bergandingan bahu dengan Kerajaan, menyediakan pelbagai perkhidmatan
dan kemudahan untuk golongan masyarakat yang memerlukan yang juga
merupakan kumpulan sasar Jabatan.

10. Walaubagaimana pun Bantuan Kewangan Kerajaan kepada PSK adalah
terhad dan mengikut kadar dan pada syarakt-syarat yang hanya dibenarkan sahaja
sahaja seperti bantuan makan minum penghuni atau rangsum, bantuan pentadbiran
dan bantuan penyelenggaraan. Pada tahun 2014 kerajaan telah meluluskan bantuan



kepada 241 buah PSK dengan peruntukan sebanyak RMZ27.6 juta. Bantuan
disalurkan hanyalah untuk keperluan asas sahaja atau 30% hingga 70% kos
operasi PSK berkenaan.

11.  Bagi membolehkan PSK ini beroperasi dengan lancar, ianya memerlukan
sokongan dan kerjasama daripada pelbagai pihak terutamanya syarikat-syarikat
korporat. Sehingga Desember 2014 JKM telah merekodkan sebanyak 1,149
syarikat atau pihak korporat telah memberi sumbangan bernilai RM5,396,636.00
kepada PSK dan kumpulan sasar JKM yang memerlukan.

YBhg Dato’/ Tuan / Puan.

12. Sumbangan apa jua bentuk daripada syarikat korporat amatlah berharga dan
sudah tentu usaha ini akan banyak membantu meringankan beban yang ditanggung
oleh individu dan PSK.

13.  Bagi keperluan PSK yang lain seperti menambah ruang fasiliti PSK, program
dan aktiviti sosial dan lain-lain, kita memerlukan kerjasama dan sumbangan
daripada pelbagai pihak termasuk syarikat korporat. Sumbangan daripada syarikat
korporat untuk tujuan kebajikan boleh dipertimbangkan bagi tujuan mendapat
pengecualian cukai pendapatan.

YBhg Dato’/ Tuan / Puan.

14. Pada hari ini kita merasa bertuah kerana Syarikat Glaxo Smith Kline telah
melaksanakan tanggungjawab sosial tersebut kepada masyarakat menerusi
sumbangan Produk Polident Adhesive Cream bernilai RM36,000.00 kepada Warga
Emas di Institusi di bawah JKM, Pusat Aktiviti Warga Emas (PAWE) dan Pertubuhan
Sukarela Kebajikan (PSK) di seluruh Malaysia.

14.  Di sini ingin saya ingin merakam ucapan terima kasih kepada pihak syarikat
Glaxo Smith Kline (GSK) di atas sumbangan yang diberikan demi kepentingan
kumpulan sasar jabatan.

15.  Saya difahamkan bahawa selepas ini, Kempen Lebih Yakin Dengan Polident
akan diteruskan lagi ke 11 buah lokasi yang terpilih yang terdiri daripada 2 buah
Rumah Seri Kenangan, 4 buah Pusat Aktiviti Warga Emas dan juga 5 buah Rumah
Sejahtera. Kempen ini dilihat bukan sekadar memberi manfaat kepada warga emas
yang berada di institusi sahaja tetapi juga masyarakat sekeliling yang turut sama
dijemput menghadirinya.

16. Pelaksanaan kempen ini secara tidak langsung akan meningkatan imej dan
memudahkan syarikat Glaxo Smith Kline untuk melakukan pelbagai aktiviti dalam
mempromosi produk mereka selepas ini.

17. Penganjuran kempen seperti ini adalah satu langkah tepat yang
membolehkan kita berkongsi idea dan amalan terbaik dalam melaksanakan
kerjasama bersama kerajaan dan swasta yang lestari dan berimpak tinggi.



18. Hanya ALLAH s.w.t sahaja yang mampu membalas usaha murni ini. Saya
percaya terdapat banyak lagi syarikat korporat yang sudi tampil membantu bagi
menjalinkan kerjasama dalam bentuk yang lain dengan jabatan.

YBhg Dato’/ Tuan / Puan.

19.  Akhir sekali, saya mengucapkan terima kasih kepada semua pihak yang
terlibat di dalam menjayakan program ini terutama sekali kepada Yang Berbahagia
Dato Mastika Junaidah bt Husin kerana memberi kerjasama untuk meneruskan
kempen ini ke Pusat Aktiviti Warga Emas dan Rumah Sejahtera dibawah kelolaan
Maijlis Pusat Kebajikan SeMalaysia.

20. Begitu juga kepada Pegawai Penyelaras Pergigian Zon Cheras, Dr Nooraini
binti Osman bersama unit beliau yang membantu menjalankan pemeriksaan gigi dan
memberi ceramah berkaitan penjagaan gigi kepada mereka yang hadir.

21. Sekali lagi kepada YBhg Encik Stacy Wallace, Pengurus Besar
GlaxoSmithKline (GSK) Malaysia yang sudi menjayakan majlis ini dan program
CSR kepada kumpulan sasar jabatan.

22. Kepada semua pihak yang turut menjayakan majlis ini diucapkan terima
kasih.

23. Akhir kata dengan lafaz Bismillahi rahmani rahim saya dengan ini
merasmikan Majlis Pelancaran Kempen Lebih Yakin Dengan Polident

Sekian,

Wabillahi Taufig Walhidayah Wassalamualaikum Warahmatullahi



